«Зрите, братие, аще и много понудят вас печать или карту прияти, то аще и кров пролияти, или имение лишитися, то с радостию притерпите, точию не мозите поклонитися многоперстой их прелести».

Книга Зеновия Мниха. Глава 14

«О антихристе»

Вопрос: Которами хощет вещьми увезати ум человеч сопротивник Божий? 

Ответ: Сими вещьми имать егда видят непреоборимы его коварствы и различными напастьми, тогда повелит слугам своим да дадят им три печати да не без единой быти могут. И тако волею приидут поклонитися ему. 

Вопрос: Которыя умыслет печати? 

Ответ: Первое воздвигнет гонение на православных христиан, да не имут где главы подклонити. И егда не может сильных преодолети тогда повелит слугам своим престати от мучительства и повелит им ину заповедь творити, да вси поне неволею приимут, еже есть сия. Повелит творити некая писмена на картачьках с тайным именем, да без тех не могут путь шествовати, да на тое глядя ведоми будут, и без беды пройдут камо хотят. Второе имя свое тайно имать, писати егоже никтоже уведает от земных сими словесы, 666. Третие в куплях и продаяниях печать его имать распространяться овии волию приимут печать его без мучения и без нужды не хотящии его прияти, от потребныя нужды смерть приимут. 

Вопрос: Может ли избыти от сея печати поне хотя малии? 

Ответ: Малии нецыи якоже рекл еси, не обезавшыяся суетами мира сего, но оплевавше сласти и красныя мира сего, нове мира живуще, тех не прельстит сопротивник.

Апокалипсис печатаной.. о антихристе.

Имени же его не яви, но число имени его, 666: антихристово. Стр. 111: пятно, на картачьках написанное будет, и на руках носимое троякое, которое слуги его на руце правой и на чале своем будут иметь. 

Первое пятно значит, образ антихристов вымалеваный. 

Второе, пятно значит имя его властное литерами, выряженное. 

Третие пятно значит литеры, которое вкратце лечьбу имени его будет в себе замыкать, 666. Тако антихрист людем пятно свое будет давати, дабы на тое пятно глядучи каждый познал иже суть слуги антихристовы. 

Глава 15. Мера пшеницы за динарь, и три меры ячьменя за динарь, и елей и вино не вреди. Аще кто волию, или неволию от веры отступят, антихристу поклонятся всем равная мука будет. Пшеница значит законне подвизающихся, а ячмень по смущении покаявшихся равная цена, динарь, сиречь воздояние. а вино и елей цельба покаяние до века будет. Аще бы и запечатаны покаялись и то бы простил Бог, но не покаются но отчаются. Указ сему: 

Книга Тифология, глава 16. Опасатися трех вищей, зверинаго образа карточик, и наипаче всего душепагубныя печати, понеже ей несть покаяние, погибе таковый от Бога и человек. Глаголет Господь, и тако прельстившеся вси погибнут без обращения яко Июда предатель егоже истребит Господь от Книг Животных. Того сатана вписует во сваю ему всегубительную книгу яко Июду. Егоже покаяния аще и поиска Господь, но той место покаянию не остави: тако и сии, понеже отвергошася Святыя Соборныя Церкви в животе своем. 

Пророк Иеремия. В тыя дни глаголет Господь, взыщется  грех не обрящется, яко милостив буду им. 

Тифология. Тако глаголет Господь, в та времена точию, аще кто призовет имя Мое спасется; не ищи иныя исправы или священства, но точию яко же Святый Апостол Петр, по отречении своем, вверже себе в ров, и плакася горко дондеже Христос воскресе от мертвых, тако да творят иже ся прельстит, в прелести антихристовой, да плачется горко петровым покаянием, дондеже Господь приидет, судити живым и мертвым, тогда обрящет милость, яко же и Петр по отречении. 

Книга о Вере, лист 110 и 116. Сия последния слезам достойная времена, вдашася широким путем в погибель ведущим, един другаго предваряюще, и от часу далие и глубочайше бежат в правду по Християнстей вере утвердитися, не к чему же иному да бежат точию к Писанию. Аще бо на ино взирати будут соблазнятся и погибнут. 

Соборник в неделю мясопустную. Слышащии Божественная Писания, и в руках тая имущии, и в мыслих всегда поучающеся, мнози прелести его убегнут, и в горах и в вертепах скрыются. 

О антихристе Ефрема [Сирина], Слово 105. Всем бо имущим благоведение Божие и разум тогда разумно будет пришествия мучителя. А имущим присно ум в вещех жития сего, и любящим земная неразумно се будет, привязани бо суть в вещех житейских. Аще и услышат слово, то не имут веры, но паче мерзит им глагол сей. 

Беседы Евангельские от Луки, зачало 87. Якоже бысть во дни Ноевы тако будет та во дни Сына Человеческаго, ядяху пияху женяхуся и посегаху. дондеже дне вниде Ной в ковчег и прииде потоп и погуби вся. Ниже: потому же будет и в День, вонь же Сын Человеческий явится, якоже бываему ковчегу невероваху. Тако и ныне явится антихрист по нем же скончание и муки нестерпимыя. Пиянством же злобы одержимы ниже ощутят страха бываемых, зане яко же оному потопу невероваше, тако и потопу гиены, всех, обножит, иже на здешния уповающих. 

Книга Андрея Юродиваго. Горко же тогда смирит сущия Христианы, до последняго издыхания, тогда иже не прельстится великими прельщении друг Христов, блажени бо суть, и болие блажени, и треблажени, иже при антихристе хощет мучен быти велика бо слава приимет их без конца. 

Апокалипсис, глава 12. Дуга знаменует Страшнаго Христа Бога, крепкое обещание Его яко ни един в гонении верный не погибнет. Смело иди на мучение полки Ангел посланы будут, на помощь верных ни погибнет. Библия, Пророка Ездры, глава 16. Востанут мнози на боящихся Господа, и расхитят стежание их. И от домов их изгонят. Тогда явится искушение, избранных Моих яко злато искусится от огня. И пред вами дни скорби, не бойтеся не сумнитеся яко Бог водитель ваш есть рече Господь, да не отягчают вас греси ваши. 

Апокалипсис, глава 6. Будет и чювственный глад обаче грешным, а праведным, яко Илию в пустыни вран питал, и вдовица, или яко Даниила в рове Аввакум, тако припетает в пустынях страждущих, имени его ради. 

Тифология. Аще кто и малым чем замарается то уже беси написуют на чале его отвержения Христа. Зрите, братие, аще и много понудят вас печать или карту прияти, то аще и кров пролияти, или имение лишитися, то с радостию притерпите, точию не мозите поклонитися многоперстой их прелести. За что веселие, воздояние будите пшеница царская. отдайте елико требоют, то ни есть замарание, но откупание, а они и сами от глада вскоре погибнут. без покаяния. 

Апокалипсис. Егда антихрист ополчится на Церковь, избранныя, поплевавше гражданския плища, и сметение и мирския сласти, в пустыню всякоя злобы, в плодоносное же всякоя добродетели жительство, побегнут, по Великому Мефодию. и тамо борущых бесов же и лукавых человек прилогов избежат.

(Книга «Цветник Духовный», [малый сборник], изд. XVII-XVII в., стр. 1-5).

